
388 Dokumente

DOKUMENTE

AD UNIVERSOS ORBIS CATHOLICOS
HORTATIO

Dum Europa fere omnis in anfractus abripitur funes-
tissimi belli, cuius quae pericula, quas clades, quem exitum
qui paullulum reputaverit, is profecto luctu atque horrore
se conficl sentiat, non possumus non gravissime et Ipsi affici,

non angi animo moerore acerbissimo, cum simus de tot ci-
vium, de tot populorum salute ac vita solliciti. In tanta
rerum omnium perturbatione ac discrimine plane sentimus
atque intelligimus hoc a Nobis paternam caritatem, hoc
apostolicum ministerium postulare, ut christifidelium omnium
animos eo convertamus impensius wunde venit auxilium, ad
Christum, dicimus, principem pacis et Dei atque hominum me-
diatorem potentissimum. Huius igitur thronum gratiae ac
misericordiae adeant omnes, hortamur, quotquot sunt per
orbem catholici in primisque viri e clero quorum jnsuper
erit, iussu episcoporum in unaquaque paroecia publicas
peragere supplicationes, ut misericors Deus, quasi piorum
precibus defatigatus, funestas belli faces amoveat quantocius
detque benignus iis qui publicae rei praesunt cogitare cogi-
tationes pacis et non afflictionis.

Ex aedibus Vaticanis, die II augusti MCMXIYV.

PIUS PP. X
(Acta Apostolicae Sedis, VI, p. 873)

SACRA STUDIORUM CONGREGATIO
THESES QUAEDAM, IN DOCTRINA SANCTI THOMAE
AQUINATIS CONTENTAE, ET A PHILOSOPHIAE MA-

GISTRIS PROPOSITAE, ADPROBANTUR
Postquam sanctissimus Dominus noster Pius Papa X
Motu Proprio Doctoris Angelici, edito die X XIX iunii MCMXIV,
salubriter praescripsit, ut in omnibus philosophiae scholis

principia et maiora Thomae Aquinatis pronuntiata sancte
teneantur, nonnulli diversorum Institutorum magistri huic

sacrae Studiorum Congregationis theses aliquas proposuerunt
examinandas, quas ipsi, tamquam ad praecipua sancti Prae-
ceptoris principia in re praesertim metaphysica exactas, tra-
dere et propugnare consueverunt.

Sacra haec Congregatio, supra dictis thesibus rite
examinatis et sanctissimo Domino subiectis, de eiusdem
Sanctitatis Suae mandato, respondet, eas plane continere
sancti Doctoris principia et pronuntiata maiora.

Sunt autem hae:

I. Potentia et actus ita dividunt ens, ut quidquid est,
vel sit actus purus, vel ex potentia et actu tamquam primis
atque intrinsecis principiis necessario coalescat.

II. Actus, utpote perfectio, non limitatur nisi per po-
tentiam, quae est capacitas perfectionis. Proinde in quo
ordine actus est purus, in eodem mnonnisi illimitatus et
unicus exsistit; ubi vero est finitus ac multlplex in veram
incidit cum potentla compositionem,

III. Quapropter in absoluta ipsius esse ratione unus
subsistit Deus, unus est simplicissimus, cetera cuncta quae
ipsum esse partlclpant naturam habent qua esse coarctatur,
ac tamquam dlst;mcbls realiter principiis, essentia et esse
constant, '

IV. Ens, quod denominatur ab esse, non univoce de
Deo ac de creaturis dicitur, nec tamen prorsus aequivoce, sed
analogice, analogia tum attributionis tum proportionalitatis.

V. Est praeterea in omni creatura realis composﬂno
subiecti subsistentis cum formis secundario a,ddlms sive ac-
cidentibus: ea vero, nisi esse realiter in essentia 'distincta
reciperetur, 1ntelhg1 non posset.

VI. Praeter absoluta accidentia est etiam relativum,
sive ad aliquid. Quamvis enim ad aliquid non significet se-
cundum propriam rationem aliquid alicui inhaerens, saepe
tamen causam in rebus habet, et ideo realem entitatem
distinctam a subiecto. '

VIL Creatura splrltuahs est in sua essentia omnino
simplex. Sed remanet in ea compositio duplex: essentiae
cum esse et substantiae cum accidentibus.

VIII. Creatura vero corporalis est quoad ipsam essen-
tiam composita potentia et actu; quae potentia et actus
ordinis essentiae, materiae et formae nominibus designantur.

IX. Earum partium neutra per se esse habet, nec per
se producitur vel corrumpltur, nec ponitur in praedlcamento
nisi reductive ut principium substantiale.

X. Etsi corpoream naturam extensio in partes inte-
grales consequitur, non tamen idem est corporl esse sub-
1n-d1v1sxb111s est non quidem ad modum punctl, sed ad mo-
‘dum eius quod est extra ordinem dimensionis, Quantitas vero,
quae extensionem substantiae tribuit, a substantia realiter
differt, et est veri nominis accidens,

XI. Quantitate signata materia principium est indivi-
duationis, id est, numericae distinctionis, quae in puris
spiritibus esse non potest, unius individui ab alio in eadem
natura specifica.

XII. Eadem efficitur quantitate ut corpus circum-
scriptive sit in loco, et in uno tantum loco de quacumque
potentia per hunc modum esse possit.

XIII. Corpora dividuntur bifariam: quaedam enim
sunt viventia, quaedam expertia vitae. In viventibus, ut in
eodem subiecto pars movens et pars mota per se habeantur,
forma substantialis, animae nomine designata, requirit or-
ganicam dispositionem, seu partes heterogeneas.

XIV. Vegetalis et sensilis ordinis animae nequaquam
per se subsistunt, nec per se producuntur, sed sunt tantum-
modo ut principium quo vivens est et vivit, et cum a
materia se totis dependeant, corrupto composito, eo ipso
per accidens corrumpuntur.

XV. Contra, per se subsistit anima humana, quae,
cum subiecto sufficienter disposito potest infundi, a Deo
creatur, et sua natura incorruptibilis est atque immortalis.

XVI. Eadem anima rationalis ita unitur corpori, ut
sit eiusdem forma substantialis unica, et per ipsam habet
homo ut sit homo et animal et vivens et corpus et sub-
stantia et emns. Tribuit igitur anima homini omnem gradum
perfectionis essentialem; insuper communicat corpori actum
essendi, quo ipsa est.

XVIL. Duplicis ordinis facultates, organicae et in-
organicae, ex anima humana per naturalem resultantiam
emanant: priores, ad quas sensus pertlnet in composito
subiectantur, posteriores in anima sola. Hst igitur intellectus
facultas ab organo intrinsece independens.

XVIII. Immaterialitatem necessario sequitur intellec-
tualitas, et ita quidem ut secundum gradus elongationis a
materia, sint quoque gradus intellectualitatis. Adaequatum
intellectionis obiectum est communiter ipsum ens; proprium
vero intellectus humani in praesenti statu unionis, quiddi-
tatibus abstractis a conditionibus materialibus continetur.

XIX. Cognitionem ergo accipinus a rebus sensibilibus.
Cum autem sensibile non sit intelligibile in aotu, praeter
intellectum formaliter intelligentem, admittenda est in anima
virtus activa, quae species intelligibiles a phantasmatibus
abstrahat,

XX, Per has species directe universalia cognoscimus:
smgula.rla. sensu attingimus, tum etiam intellectu per con-
versionem ad phantasmata; ad cognitionem vero spiritua-
lium per analogiam ascendimus.

X XI. Intellectum sequitur, non praecedit, voluntas.
quae necessario appetit id quod sibi praesentatur tamquam
bonum ex omni parte explens appetitum, sed inter plura bona,
quae iudicio mutabili appetenda proponuntur, libere eligit.
Sequitur proinde electio iudicium practicum ultimum; at
quod sit ultimum, voluntas efficit.

X XII. Deum esse neque immediata intuitione perci-
pimus, neque & priori demonstramus, sed utique a posteriori,
hoc est, per ea quae facta sunt, ducto argumento ab effectibus
ad causam : wm : videlicet, a rebus quae moventur et sui motus
Pprincipium adaequatum esse non possunt, ad primum motorem
immobilem; a processu rerum mundanarum e causis inter
86 subord1nat1s ad primam causam incausatam; a corrupti-
bilibus quae aequahter se habent ad esse et non esse, ad
ens_absolute necessarium; ab iis quae secundum minoratas
perfectiones essendi, vivendi, 1ntelhgend1, plus et minus sunt,
vivunt, mtelhgunt ad eum qui est maxime mtelllgens,
maxime vivens, maxime ens; denique, ab ordine universi
ad intellectum separatum qui res ordinavit, disposuit, et
dirigit ad finem,

XXIIL Divina Essentia, per hoc quod exercitae actuali-
tati ipsius esse 1dent1ﬁcatur, seu per hoc quod est ipsum
Ksse subsistens, in sua veluti metaphysica ratione bene
nobis constituta proponitur, et per hoc 1dem rationem nobis
exhibet suae infinitatis in perfectione.

XXIV. Ipsa igitur puritate sui esse, a finitis omnibns
rebus secernitur Deus. Inde infertur primo, mundum nonnisi
per creationem a Deo procedere potuisse; deinde virtutem
creativam, qua per se primo attingitur ens in quantum ens,
nec mlraculoqe ulli finitae naturae esse communicabilem;
nullum denique creatum agens in esse cuiuscumque effectus

influere, nisi motione accepta a pt‘lm& Causa
Datum Romae, die 27 1u1n 1914.

B. Card. Lorenzelli, Praefectus.

Ascensus Dandini, a Secretis.

(Acta Apostolicae Sedis, VI, p. 883—386)

L »k S.

BENEDICTUS PP. XV

AD UNIVERSOS ORBIS CATHOLICOS
HORTATIO

Ubi primum in beati Petri cathedra constituti sumus,
equidem probe conscii quam impares tanto essemus muneri,
arcanum reverentissime adoravimus consilium Dei provi-
dentis, qui Nostrae humilitatem personae ad hanc sublimi-
tatem gradus evexisset. Quod si, non idoneis ornati landibus
meritorum, tamen fidenter administrationem summi Ponti-
ficatus suscepisse videmur, dumtaxat divinae benignitatis
fiducia suscepimus, minime dubitantes, quin is Nobis oppor-
tunam collaturus esset et virtutem et opem, qui maximum
imposuisset onus dignitatis. — Jam ex hoc Apostolico fas-
tigio ut omnem dominicum gregem, Nostrae demandatum
curae, circumspeximus, continuo percussit Nos horrore atque
aegritudine inenarrabili immane totius huius belli spectaculum,
cum tantam Europae partem, igni ferroque vastatam, rubes-
cere videremus sanguine christianorum. Scilicet a Pastore
bono, Iesu Christo, cuius obtinemus locum in gubernanda
Ecclesia, hoc ipsum habemus, ut omnes, quotquot sunt, eius
agnos et oves visceribus paternae caritatis complectamur.
Quoniam igitur pro eorum salute, ipsius exemplo Domini,
debemus esse, ut sumus, parati vel animum ponere, certum
ac deliberatum Nobis est, quantum in Nostra erit potestate,
nihil facere reliqni, quod ad celerandum huius calamitatis
finem pertineat. In praesens autem — antequam, more insti-
tutoque Rumanorum Pontificum, sub initium Apostolatus

universos sacrorum antistites encyclicis appellemus litteris —
non possumus quin Decessoris Nostri sanctissimi et immor-
tali memoria digni, Pii X, extremam illam decedentis ex-
cipiamus vocem, quam, in primo huius belli fragore, apostolica
ei sollicitudo atque amor humani generis quodammodo ex-
pressit. Itaque dum Nosmetipsi, oculis manibusque ad caelum
sublatis, erimus Deo supplices, omnes Ecclesiae filios, prae-
sertim qui sunt sacri ordinis, ut ille perstudiose hortatus
est, ita Nos hortamur atque adeo obsecramus pergant, in-
sistant, contendant, privatim humili prece, publice suppli-
cationum frequenua., arbitrum ac dominat rem rerum im-
plorare Deum, quoad suae misericordiae memor, hoc flagellum
wacundine, quo quidem a populis poenas peccatorum repetit,
deponat. Adsit vero et faveat, precamur, com:munibus votis
Virgo Deipara, cuius beatissimus ortus, hoc ipso concelebratus
die, hominum generi laboranti, tamquam aurora pacis, illuxit,
cum eum esset paritura, in quo voluit Pater ueternus re-
conciliare omnia, pacificans per sanguinem crucis ews sive quae
wn terris, sive quae in caelis sunt?l.

Eos autem, qui res temperant populorum, oramus ve-
hementer atque obtestamur, ut iam iniucant animum sua
omnia dissidia salut SOblet&tlS humanae remittere; considerent
lam nimis miseriarum et luctuum huic mmtali vitae comi-
tari, ut non eam oporteat longe miseriorem ac luctuosiorem
reddi; satis esse velint quod lam editum est ruinarum,
satis quod effusum est humani cruoris; properent igitur
pacis inire consilia et miscere dextras; praeclara enimvero
tum sibi tum suae quisque genti ferent a De praemia;
optime de civili hominum consortione merebuntur; Nobis
autem, qui ex hac eadem tanta perturbatione rerum non
mediocres difficultates in ipso auspicando Apostolico munere
experimur, sane gratissimum se facturos sciant atque op-
tatissimum.

Datum ex aedibus Vaticanis, die VIII septembris, in
festo Mariae Sanctissimae Nascentis anno MCMXIYV.

BENEDICTUS PP. XV
(Acta Apostolicae Sedis, VI, p. 501—502)

' Coloss, I, 20.

